
OBRAZLOŽENJE 

 

PRAVNI OSNOV 

Pravni osnov sadržan je članu u 16. stav (4) Zakona o Vladi Zeničko-dobojskog kantona - 

Prečišćeni tekst ("Sl. novine Zeničko-dobojskog kantona", 7/10 i 3/23) te u članovima 37. i 38. 

Zakona o budžetima u Federaciji Bosne i Hercegovine („Sl. novine  FBiH“, broj: 102/13, 9/14, 

13/14, 8/15, 91/15, 102/15, 104/16, 5/18, 11/19, 99/19, 25a/22 i 7/25).  

 

Članom 16. stav (4) Zakona o Vladi Zeničko-dobojskog kantona, propisano je da se zaključkom 

utvrđuju stavovi i pitanja od značaja za provođenje utvrđene politike, uređuju unutrašnji odnosi 

u Vladi i određuju zadaci kantonalnim organima uprave i službama Vlade.   

 

Članom 37. stav (3) Zakona o budžetima u Federaciji Bosne i Hercegovine, propisano je da se 

Izmjene i dopune budžeta vrše se po istom postupku koji se primjenjuje kod donošenja budžeta, 

a članom 38. je propisano da  odredbe člana  32. i člana. 34. do 37. ovoga zakona shodno 

primjenjuju kantoni, gradovi, općine i vanbudžetski fondovi. 

 

Prijedlog Izmjena i dopuna finansijskog plana vanbudžetskog fonda sa odlukom o izvršavanju 

finansijskog plana dostavlja nadležno ministarstvo Vladi, sa mišljenjem Ministarstva finansija 

ovlaštenog da predloži njegove izmjene i dopune, a  saglasnost na izmjene i dopune finansijskog  

plana vanbudžetskog fonda daje Parlament.  

 

RAZLOZI ZA DONOŠENJE 

Razlog za donošenje Izmjena i dopuna Finansijskog plana Zavoda zdravstvenog osiguranja 

Zeničko-dobojskog kantona za 2025. godinu su revidirane projekcije prihoda po osnovu 

doprinosa za zdravstveno osiiguranje  koje je Federalno ministarstvo finansija dostavilo svojim 

aktom broj: 05-12-5-3861/24-2-2 od 13.11.2024.godine, a koje su veće u odnosu na prihode 

koji su plairani Finansijskim  planom Zavoda zdravstvenog osiguranja Zeničko-dobojskog 

kantona za 2025. godinu (Sl. Novine Ze-do kantona”, broj: 23/24). 

 

Upravni odbor Zavoda zdravstvenog osiguranja Zeničko-dobojskog kantona, u skladu sa  

članom 103. stav (2) Zakona o zdravstvenom osiguranju („Sl. novine  FBiH”, broj: 30/97, 7/02, 

70/08, 48/11, 36/18 i 61/22) gdje je propisano da upravni odbor kantonalnog zavoda 

zdravstvenog osiguranja donosi finansijski plan i završni račun, donio je Odluku broj: 01-100-

29-254/25 od 18.04.2025. godine kojom je usvojio Izmjene i dopune Finansijskog plana Zavoda 

zdravstvenog osiguranja Zeničko-dobojskog kantona za 2025. godinu sa Odlukom o izmjenama 

i dopunama Odluke o  izvršavanju Finansijskog plana Zavoda zdravstvenog osiguranja 

Zeničko-dobojskog kantona za 2025. godinu, broj: 01-100-29-253/25 od 18.04.2025. godine. 

 

OBRAZLOŽENJE IZMJENA I DOPUNA FINANSIJSKOG PLANA ZAVODA ZA 2025. 

GODINU 

Uz Izmjene i dopune Finansijskog plana Zavoda za 2025. godinu, Zavod je dostavio 

obrazloženje za pojedinačne stavke iskazane u Izmjenama i dopunama  Finansijskog plana za 

2025. godinu.  

 

U daljem tekstu ovog obrazloženja Ministarstvo zdravstva daje osvrt na najznačajnije stavke 

koje su izmjenjene u odnosu na prvobito usvojeni Finansijski plan: 

 



2 

 

 

Ukupni prihodi su povećani sa 295.320.990,00 KM na 319.200.000,00 KM odnosno za 

23.879.010,00 KM, od čega se na povećanje poreznih prihoda odnosi 19.379.010,00 KM, 

neporeznih prihoda 500.000,00 KM i povećanje angažovanih sredstava zakonskih rezervi 

4.000.000,00 KM. 

Povećanje poreznih prihoda je najvećim dijelom rezultat usklađivanja sa revidiranim 

projekcijama prihoda Federalnog ministarstva finansija, a dijelom i usklađivaja sa internim 

evidencijama Zavoda koje se odnose na međusobna potraživanja i obaveze prema Zavodu 

zdravstvenog osiguranja i reosiguranja Federacije Bosne i Hercegovine. 

 

Povećanje neporeznih prihoda je rezultat usklađivanja ostavrenih prihoda po osnovu naplate 

markica koji su realizovani u prvom kvartalu ove godine i uvrštavanjem u prihode prihoda od 

prodaje stanova u vlasništvu Zavoda. 

 

Povećana su sredstva angažovanih sredstava zakonskih rezervi sa 4.000.000,00 KM na 

8.000.000,00 KM uz napomenu da su ukupne zakonske rezerve na dan 31.12.2024. godine 

iznosile 21.200.000,00 KM.  

 

 

Izmjenama i dopunama Finansijskog plana ukupni rashodi i izdaci su povećani za 23.879.010,00 

KM, od čega se na povećanje  rashoda zdravstvene zaštite, materijalnih troškova i tekućih  

transfera odnosi 21.667.010,00 KM, a na kapitalne izdatke 2.212.000,00 KM. 

 

Izmjenama i dopunama Finansijskog plana Zavoda najveća povećanja su izvršena a sljedećim 

stavkama : 
- Sredstva tekuće rezerve-4.429.549,00 KM, 

- Bolnička ZZ sekundarnog i tercijarnog nivoa - kanton (ugovori  + ZZBO + porodi + plućno)-

4.141.713,00 KM, 

- Primarna opća ZZ - kanton (ugovori + prevoz kolima hitne pomoći + obrada za IK ZMR)-

4.076.287,00 KM, 

- Lijekovi sa Esencijalne liste - 4.000.000,00 KM, 

- Kapitalni izdaci -2.212.000,00 KM, 

- Konsultativno-specijalistička ZZ sekundarnog i tercijarnog nivoa u kantonu-1.784.461,00 KM, 

- sredstva za plaće i naknade sa doprinosima uposlenih (uključujući i uposlene po programima 

zapošljavanja)-1.300.000,00 KM i 

- Transfer pojedincima na području zdravstvenog osiguranja (refundacija bolovanja)- 

1.000.000,00 KM. 

Izmjenama i dopunama Finansijskog plana Zavoda za 2025. godinu povećana su sredstva za 

plaće i naknade sa doprinosima za ukupno 1.300.000,00 KM, a navedeno je planirano 

zapošljavnaje u 2025. godini od 29 radnika po sistematizaciji i 13 radnika po programima 

zapošljavanja. Ukazujemo  na činjenicu da je Finansijskim planom Zavoda za 2025. godinu 

(„Službene novine Zeničko-dobojskog kantona,“ broj 23/24), koji je usvojen u decembru 2024. 

godine  bilo planirano da se u 2025. godini uposli 8 radnika po sistematizaciji i 10 radnika po 

progamima zapošljavanja. Iako je broj sistematizovanih radnih mjesta 158 u obrazloženju 

Zavoda uz Izmjene i dopune Finansijskog planaza 2025.godinu nije obrazložen razlog velikog 

povećanja broja radnika. Izmjenama i dopunama Finansijskog plana Zavoda za 2025.godinu 

planirana su sredstva za plaće i naknade sa doprinosima koja su u odnosu  na Izvještaj oizvršenju 

za 2024. godinu povećana za visokih 52,4% ili 2.360.390,00 KM, a u odnosu na Izvještaj o 

izvršenju za 2022. godinu za 88,8% ili 3.228.495,00 

U skladu sa članom 27. stav (5) Zakona o budžetima u Federaciji Bosne i Hercegovine, 

Ministarstvo zdravstva je zatražilo mišljenje Ministarstva finansija na Izmjene i dopune 

Finansijskog plana Zavoda zdravstvenog osiguranja Zeničko-dobojskog kantona za 2025. 

godinu sa Odlukom o izmjenama i dopunama Odluke o izvršavanju Finansijskog plana Zavoda 

zdravstvenog osiguranja Zeničko-dobojskog kantona za 2025. godinu.  

 

Mišljenje  Ministarstva finansija na Izmjene i dopune Finansijskog plana Zavoda zdravstvenog 

osiguranja Zeničko-dobojskog kantona za 2025. godinu broj 07-11-8724-1/25 od 09.05.2025. 

godine prilog je prijedlogu Zaključka. 

 

Imajući u vidu sve naprijed navedeno Ministarstvo zdravstva dostavlja Vladi Kantona Izmjene 

i dopune Finansijskog plana Zavoda zdravstvenog osiguranja za 2025. godinu na  razmatranje.  

                       

   

 














































































































































